
Euskal jai eguneko mendeurrenaren logotipoa diseinatzeko lehiaketaren oinarriak
1.- Lehiaketaren xedea

Lehiaketa honen xedea da Euskal jai eguneko mendeurreneko irudi izango den logotiporako
diseinu bat hautatzea. Logotipoak bi aukera eskaini behar ditu: “100 urte” erantsita izan
behar du eta bestea “100 urte” gabe hurrengo urtetan erabili ahal izateko.

Hauexek dira logotipoaren baldintza teknikoak:

e Irudia erraz moldatu eta egokitzekoa izango da, espazio edota formatu desberdinetan
aplikatu beharko delako.

e Gaur egungo logotipo baten, funtsean digitala den mundu batera egokitutako logotipo
baten, premiei erantzungo die.

e Denboragabea izango da, eta modek baldintzatuko ez dutena.

e Euskal Asteak xede dituen publiko eta jarduera-segmentu guztiak hartuko ditu kontuan.

2. Parte hartzeko baldintzak

18 urtetik gorako edozein pertsona fisikok edo juridikok parte hartu ahal izango du lehiaketan,
bakarka edo taldean, epaimahaiko kideek eta Zarauzko Udaleko langileek izan ezik.

Parte-hartzaile bakoitzak lan bat aurkeztu ahalko du gehienez; lana originala eta berria izango
da, aurrez argitaratu gabekoa, eta ez da izango beste diseinu batzuen kopia partziala edo osoa.

Aurkeztutako lanek ez dute hirugarrenen eskubiderik edukiko. Parte-hartzaile bakoitza
arduratuko da horretaz eta irudi-eskubideen ondorioz jarritako edozein erreklamazioz.

Hirugarrenekin gatazkarik sortzen bada aurkeztutako lanaren jabetza intelektualaren ondorioz,
horren ardura bakarra proposamena aurkeztu duen lehiatzailerena izango da.

3. Lanen formatua

Logotipoa sortzeko prozedura librea da. Neurriak eta formatuak irakurterrazak eta beste
formatu batzuetara moldatzeko modukoak izan behar dute. Lehiatzaileek ezaugarri teknikoak

adierazi beharko dituzte (neurriak, tipografia, pantoneak, etab.).

Lehiatzaileek logotipoaren diseinua aplikatu behar dute; alegia, muntaia bisual bat egingo dute
produktu sorta batean (foiletoak, argitalpenak, irudi digitalak, etab.), gehienez lau egin arte.

Bestalde, irudi korporatiboaren oinarrizko eskuliburua aurkeztu behar dute.

4. Proposamenen aurkezpena

Lanak maiatzaren 24a baino lehen aurkeztuko dira honako helbide honetan:
TURISMO BULEGOA
Kale Nagusia 30
20800 Zarautz

Lanak pendrive batean aurkeztuko dira gutunazal batean.

Koloretan eta grisen eskalan edo zuri-beltzean aurkeztuko da diseinu bakoitza. Lanaren azalpen
txiki bat ere emango da.

Formatua: TIF, JPG, GIF edo PDF.
Bereizmena: 300ppp (ahalik eta bereizmen handiena aholkatzen da).

Artxibo honi logotipoaren leloa edo izena jarri behar zaio lana identifikatzeko, baina ez du egilea
identifikatzeko modukoa izan behar.

Artxibo horrekin batera, logoaren artxiboari emandako izen berbereko gutunazal batean
egilearen datuak adierazi behar dira. Dokumentuan honako datuak jarriko dira nahitaez:

- Izena eta bi abizenak

- Jaiotze-eguna

- Helbidea

- Telefonoa

- Posta elektronikoa

Datuen gutunazalean, NANaren edo, atzerritarren kasuan, nortasun agiri ofizialaren fotokopia
entregatu beharko da, bi aldetik aterata.

Epaimahaiaren inpartzialtasuna bermatzeko, gutunazal hori ez da irekiko harik eta logotipoaren
irabazlea esleitu arte.

Egilearen ardura izango da lehiaketara aurkezten dituen artxiboak behar bezala eginda egotea.

5. Proposamenak aurkezteko epea

2024ko apirilaren 22tik (09:30etik) 2024ko maiatzaren 24ra (13:30era).

6. Epaimahaia eta ebazpena
Epaimahaia pertsona hauek osatuko dute:

Mahaiburua:
*  Xabier Txurruka: Zarauzko Alkatea

Mahaikideak:

Leire Arana, Turismo, Ekitaldi eta Jaietako jarduneko zinegotzia

Mikel Rubio, Zarauzko Udaleko komunikazio arduraduna

Myriam Gonzalez de Txabarri, Zarauzko Udaleko erakusketen arduraduna
lon Aranguren, 2023ko Zarauzko Udaleko sormen bekaren onuraduna
Carmen Agirretxe edo Artezaleak elkartearen ordezkaria

* ¥ X X %

Idazkaria:
* |sabel Lopez, Jaietako koordinatzailea
(hitza izango du, baina botorik ez)

Irabazlea aukeratzeko egunean epaimahaiko kideren batek joaterik izango ez balu, beste
pertsona bat izendatuko da bere ordez.

Epaimahaia 2024ko maiatzaren 27-31ko astean bilduko da irabazlea aukeratzeko.

Ahal dela, irabazlea kontsentsuz aukeratuko da, eta, hala egitea ezinezkoa gertatzen bada,
gehiengoz aukeratuko da.

Epaimahaiak erabakiaren akta egingo du, eta saritutako proposamena zein den adieraziko du.
Erabakiaren ondoren, datuen artxiboa irekiko da, irabazlea zein den identifikatzeko.

Epaimahaiak eskumena izango du lanak baloratzeko, oinarri hauek interpretatzeko eta lehiaketa
honen baitan sortutako arazo guztiak ebazteko.

Epaimahaiak lehiaketa hutsik lagatzea proposa dezake, baldin lehiatzaileek aurkeztutako
diseinuek ez badute lortzen espero den kalitatea.

Proposamenak aurkeztu dituzten egile guztiei lehiaketaren ebazpena jakinaraziko zaie emailez,
eta zarautz.eus web orrian ere argitaratuko da 2024ko ekainaren 3tik aurrera.

Lehiaketa ebatzi ondoren, hala nahi duten lehiatzaileek beren lana itzultzea eska dezakete,
epaimahaiaren ebazpenetik gehienez ere hilabeteko epean. Hala egiten ez badute, Udalak
suntsitu egingo ditu egileari itzuli gabeko lanak, eta ez ditu inoiz erabiliko.

7. Saria

Saria: 2.500 euro logotipo irabazleari. Sariaren zenbatekoari dagozkion atxikipen fiskalak
aplikatuko zaizkio.

8. Balorazio irizpideak

- Euskal jaia kontzeptua garbi eta erraz identifikatzea

- Logotipoaren aplikazio aukerak euskarri ezberdinetan (foiletoak, argitalpenak, irudi
digitalak, ... )

- Kalitate artistikoa, argitasuna eta originaltasuna

- Erraz eta azkar identifikatzeko modukoa
- Trazu eta forma grafiko ondo definituak eta estetikoak
- Ezaguterraza eta erreproduzitzen erraza

9. Jabetza intelektuala eta erreprodukzio eskubideak

Hautatutako diseinuaren egileak Zarauzko Udalari lagatzen dizkio saritutako logotipoaren
jabetza eta ustiapen-eskubideak, esklusiboki eta denbora-mugarik gabe. Argibide gisa, baina ez
zehatz-mehatz, eskubide hauek sartzen dira: logotipoa aldatzeko, inprimatzeko, argitaratzeko,
zabaltzeko eta komunikatzeko eskubidea, edozein prozedura edo modalitate erabilita, edozein
euskarritan, eta beharrezkoa iruditzen zaion bakoitzean.

Lehiatzailea arduratuko da lehiaketa honen xedea betetzeko erabilitako materialen, prozeduren
eta ekipoen jabetza intelektual, industrial edo merkataritzakoaz, eta berak ordainduko dizkio
Administrazioari erreklamazioak jartzeak ekartzen dituen kalte eta galera guztiak; hor sartzen
dira, baita, Administrazioaren aurka zuzendutakoek sor ditzaketen gastuak.

Lan irabazlearen egileak ezingo ditu erabili, ez osorik ez partzialki, hautatutako diseinuaren
elementuak, piezak eta/edo diseinua bera etorkizunean egingo dituen beste lan edo proiektu
batzuetan.

10. Oinarriak onartzea

Lehiaketa honetan parte hartzeak esan nahi du lehiatzaileek osorik ezagutu eta onartzen
dituztela oinarri hauek, eta epaimahaiak eta organo deitzaileak oinarriak interpreta ditzaketelsa,
hasiera batean aurreikusi gabeko gai haietan guztietan.

11. Informazio gehiago

Ekitaldi eta Jaietako Departamentua
Kale Nagusia 30

20800 Zarautz

jaiak@zarautz.eus

Tel. 943005119

